
MENGINDAHI KABEDJIKAN.








itoe segala benda dan machloek jang tertjipta tida bisa soeboer, madjoe dan bergerak teroes ka djoeroesan kasampoerna'an. Maka itoe segala benda-benda menaro èndah pada Tao dan Teh, djalanken segala atoerannja jang timboelken kaberesan di ini alam, zonder disoeroe lagi, hingga itoe natuurwet berlakoe dengen rapih dan kekel. Inilah bisa diliat bagimana segala binatang dan tetoemboean selaloe hidoep dan berlakoe menoeroet natuur, tida berbantah atawa menjimpang dari kamoestiannja. Oepama boeroeng-boeroeng kabanjakan jang pergi tidoer begitoe lekas matahari silem dan lantes bangoen dengen girang kapan matahari terbit; poehoen-poehoen boeah kabanjakan jang berkembang dan mengaloearken boeah menoeroet moesim jang tentoe, dan malah ada banjak binatang jang tjari perdjodoan di dalem satoe atawa doea moesim jang tetep, oepama di negri dingin boeroeng-boeroeng tjari pasangan di moesim semi, soepaja bisa bertelor di moesim panas dan anak-anaknja bisa terbang di moesim rontok, hingga bisa toeroet mengalih ka negri jang panas kapan dateng moesim saldjoe. Itoe samoea atoeran dan kamoestian dari binatang dan tetoemboean jang kaliatannja begitoe tetep dan saderhana, mengoendjoekken perèndahan pada natuur, pada atoeran dari Tao dan Teh. Dengen tjara begitoe marika djadi terlindoeng dan terpelihara, kerna masing-masing mendjalanken kawadjiban dan memilih tempat sendiri. (Ajat 1-5).


Tapi manoesia jang tjerdik dan pinter banjak jang tjoba hidoep dengen menentangin pada itoe natuurwet, tida menoeroet Tao dan melanggar pri kabedjikan (Teh), hingga kasoedahannja marika teroes-meneroes terlipoet dalem kasang-

